
Самоевалуација на училиштето: 





Подрачје: Училишна клима и односи во училиштето
	Углед/имиџ на училиштето
	Собрани информации

	Извор на податоци
	

	- анкета за родители
- дневници на паралелки

- пофалници и дипломи за постигнати резулатати на натпревари
- слики и снимки од одбележување на патронен празник


	Постигнати високи резултати на учениците во самото училиште, што може да се види од просекот на постигнатиот успех. Во рамките на додатната наства се подготвуваат ученици за регионални, државни и меѓународни натпревари и се забележуваат завидни резултати. Во училиштето постои посебно катче каде се изложени постигнувањата на учениците и освоените признанија. Локалната заедница редовно е запознаена со постигнувањата на учениците и активностите кои ги превзема училиштето преку локалните медиуми. Резултатите од редовните наставни и воннаставни активности се презентираат и на Свечените академии по повод патрониот празник. Училиштето во локалната средина е препознатливо по богатата културно - уметничка програма на овие настани.

Наставниот кадар и училиштето се истакнуваат со квалитетот на работа и истиот ужива респект кај родителите за што зборуваат резултатите од анкетата со родителите: 84 % од анкетираните родители се изјасниле дека училиштето е препознатливо   затоа што има квалитетна настава и добар наставен кадар.


	Кодекс на однесување
	Собрани информации

	Извор на податоци
	

	- прилози на Годишна програма за работа на училиштето
- Правилник за изрекување на педагошки мерки

- Одлуки за изречени педагошки мерки

- разговор со педагошко - психолошка служба и секретарот во училиштето

- анкета со родители


	Училиштето има Кодекс на однесување (во архивата на училиштето, јавно истакнат и достапен на учениците и вработените во самото училиште).

Предлог Кодексот е изработен од МОН, а е официјално одобрен од Наставничкиот совет на училиштето

Училиштето има пишана процедура за реагирање во случај на прекршување на принципите и правилата на однесување (интерен правилник за изрекување на педагошки мерки) и таквите ги спроведува во практика. 
75 % од анкетираните родители сметаат дека училиштето навреме и на правилен начин се справува со учениците и наставниот кадар кои се однесуваат несоодветно.

	Поведение и дисциплина во училиштето
	Собрани информации

	Извор на податоци
	

	- разговор со наставен кадар
- анкета со ученици

- протокол за следење на час од педагошко - психолошка служба

- Правилник за изрекување на педагошки мерки

- Одлуки за изречени педагошки мерки

- Распоред за дежурства на наставници

- Правилник за дежурстава на нставници

	Вработените во училиштето настојуваат да ја одржуваат дисциплината на учениците и се постигнуваат завидни резултати.
Работна атмосфера за време на наставата - од анкетата спроведена со учениците 64 % од учениците одговориле дека наставниот кадар и другите вработени во училиштето успешно се справуваат со учениците кои се однесуваат лошо. 
Вработените се грижат за однесувањето и безбедноста на учениците (секојдневно има дежурни наставници кои се грижат за однесувањето и безбедноста на учениците за време на одморите – распоред за дежурства истакнат во наставничка канцеларија, приемот на учениците и нивното заминување од училиштето). Изработен е и Павилник за дежурства на наставници, истиот е усвоен од Наставнички совет и е во процедура на усвојување од Училишен одбор. Овој правилник ќе придонесе за зголемување на редот и дисциплината во училиштето.
Вработените внимателно се справуваат со проблемите во дисциплината и редовноста (досега нема прекини во наставата поради овие причини).
Училиштето го применува правилникот за изрекување на педагошките мерки (постојат донесени одлуки и записници во архивата на училиштето, а може да се согледа и во педагошката евиденција).

	Учество на учениците во решавањето проблеми и донесувањето одлуки
	Собрани информации

	Извор на податоци
	

	- дневник на паралелка
- анкета со ученици

- разговор со раководители на паралелки

- записници од Младинска организација


	Секоја паралелка избира ученичка заедница на почетокот на учебната година, со предлагање на ученици и нивно гласање. 

Училишната заедница во училиштето е активна и континуирано реализира активности кои го промовираат училиштето или имаат хуманитарен карактер.
Од спроведената анкета со ученици 64 % од учениците сметаат дека ученичката заедница активно се залага за подобрување на условите за учење и настава во училиштето; 55 % од учениците сметаат дека наставниот кадар ги земаат во предвид идеите на учениците за подобрување на процесот на учење. 
Раководителите на паралелки за време на часовите на класната заедница дискутираат со учениците за проблемите кои ги маат учениците и подобрување на процесот на учење.



	Промовирање на постигањата
	Собрани информации

	Извор на податоци
	

	- дипломи  освоени од различни подрачја

- покани од локални институции за настапи на ученици
- разговор со наставници и стручната служба

- извештаи и анализи на постигнатиот успех и поведение

- Правилник за пофалби и награди на учениците


	Учениците и наставниците се горди на своето училиште со постигнатите резултати, награди на разни натпревари, јавно презентирање на нашето училиште.

Личните постигнувања на сите ученици се промовираат со јавно објавување на имињата на учениците преку читање соопштенија, преку јавните електронски и печатени  медиуми, прием на ученици кај директорот, градоначалникот и др.
Училишниот хор и оркестар постојано зема учество со сопствени настапи на голем број манифестации што ги организира Локалната самоуправа и други институции од локалното опкружување.

Училиштето има донесено Правилник за наградување и пофалување на ученици.

Од анализите на успехот и поведението споредбено со претходните години се забележува подобрување. 
Учениците постигнуваат одлични резултати и на екстерното тестирање како и на државната матура. Просечниот успех на учениците на овие тестирања е над државниот просек.

	Промовирање на постигањата во име на училиштето
	Собрани информации

	Извор на податоци
	

	- Правилник за пофалување и наградување на ученици

- Записници од Наставнички совет
	Училиштето води политика на поттикнување на наставниот кадар и учениците да учествуваат и да постигнуваат упех на различни натпревари на локално, државно и меѓународно ниво. Постигањата се промовираат во локалните медиуми и во училиштето. Учениците се наградуваат и пофалуваат во согласност со Правилникот на наградување.

	Познавање на правата на децата

Еднаков и правичен третман на сите ученици
	Собрани информации

	Извор на податоци
	

	- разговор со наставен кадар и педагошко - психолошката служба

- анкета со ученици

- дневник на педагошко - психолошка служба

- анкета со наставници

- преглед на структура на паралелки по пол и успех
	Учениците се запознаени со своите права за време на класните часови, како и преку различни работилници по повод одбележување на денови како што се „Ден на толеранцијата“, „Ден на човековите права“ и „Ден на правата на децата“. Вакви теми се предвидени и по различни предмети како што се основи на правото, социологија, конституционо уредување, педагогија и др.
38 % од анкетираните ученици сметаат дека сите наставници еднакво се однесуваат кон сите ученици. 

При формирањето на паралелки се внимава да бидат подеднакво застапени ученици од двата пола и од различен успех. При формирањето на паралелки секогаш прво се зема во предвид странскиот јазик кој го имаат изучувано во основно училиште.

	Соработка на училиштето со родителите
	Собрани податоци

	Извор на податоци
	

	- записници од родителски средби

- евиденција за индивидуални разговори со родители

- записници на педагошко - психолошката служба за остварени разговори

- анкета со родители

- записници од советување на родители
- Брошури за промоција на училиштето

- веб страна на училиштето
	Училиштето ги информира родителите за наставните планови и програми и куќниот ред на родителски средби и преку брошурите кои ги печати. Секоја учебна година се одржуваат најмалку четири редовни родителски средби, а се одржуваат и повеќе по потреба. Секој предметен наставник и раководител на паралелка е подготвен за разговор со родителите доколку родителот има потреба од консултации. Доколку има потреба родителот да се повика на разговор писмено се повикува со определен термин. 

Училиштето има пропишани демократски процедури за избор на претставниците на родителите во УО.

Постигнувањата и поведението на учениците им се достапни на сите заинтересирани родители во пишана форма. Советот на родители редовно се состанува и ги разгледува извештаите за работата на училиштето. Родителите можат да сеинформираат за работата на училиштето и преку веб страната на училиштето и facebook профилот.
Доколку ученикот покажува проблематично однесување и слаб успех родителите се повикуваат на разговор. Доколку се води постапка за изрекување на педагошка мерка на ученик во постапката се вклучуваат и родителите, за што се прави записник. За изречената педагошка мерка родителот добива одлука. Во училиштето редовно се одржува и советување на родители за ученици кои имаат слаб успех, нередовност во наставата или проблематично однесување. 
Сите анкетирани родители сметаат дека училиштето на јасен начин им го соопштува на родителите успехот што се очекува да го постигнат нивните деца, родителските состаноци се добро организирани и на нив добиваат корисни информации, вработените во училиштето се љубезни и тие се чувствуваат добредојдени, 84 % од анкетираните родители кажале дека училиштето се консултира со нив за одлуки кои се однесуваат на нивното дете и дека кога имаат прашање вработените во училиштето ги сослушува и навреме им дава одговор. 

	Соработка со локалната заедница
	Собрани информации

	Извор на податоци
	

	- Статут на училиште

- Покани

- Изработени предавања
- Извештај за работа на училиштето

- педагошка евиденција за општетствено - корисна работа, за јавна културна дејност

- виртуелна компанија


	Нашето училиште е отворено за соработка со надворешни лица, родители, невладини организации, факултети, спортски друштва. Присуство на надворешни наши соработници на презентации на проектни активности, проследување на културно-забавни програми, учество на родители во Советот на родители, во Училишниот одбор, присуство на родители на нагледни часови и предавања.
Ученици од училиштето учествуваат во сите акции од областа на општествено корисна работа што ги организира Локалната самоуправа.

Високообразовните институции секоја година го посетуваат училиштето и вршат презентации со цел подобро информирање на учениците за можностите за нивно понатамошно образование. 

Со Црвен крст, Центар за јавно здравје, Полициска станица, Матична библиотека Искра, Дом на културата Бели Мугри, Ротари клуб,  постои континуирана соработка за реализација на различни проекти.


Самоевалуација на училиштето: „Љупчо Сантов“ Кочани                             Подрачје: Училишна клима и односи во училиштето
	Анализа на резултатите:  



	Училиштето во локалната заедница е препознатливо како добро училиште затоа што има квалитетна настава и добар наставен кадар. Учениците постигнуваат добри резултати како во редовната настава, така и на регионалните и државните натпревари, на екстерното тестирање и  државната матура. Постигнувањата на учениците јавно се истакнуваат во училиштето и преку локалните медиуми.

Кодексите на однесување се почитуваат и од учениците и од наставниците. Постои добра соработка помеѓу учениците и наставниот кадар. Несоодветното однесување на учениците и нередовноста во наставата се сакционираат во согласност со правилникот за изрекуавње на педагошки мерки. Пред изрекувањето на педагошките мерки се исцрпени сите останати мерки за коргирање на однесувањето и истите постапно се изрекуваат.         
Се остварува соработка со надворешни лица, родители, невладини организации, факултети, предавања од разни области, спортски друштва. Соработката придонесува за помагање на развојот на учениците и нивно правилно насочување во понатамошното школување.
Учениците и наставниците се горди на своето училиште со постигнатите резултати, награди на разни натпревари, јавно презентирање на нашето училиште.
Училиштето се залага за еднаков пристап кон сите ученици, вклучувајки ги и машките и женските деца и од различно етничко потекло преку подеднаква ангажиранотст во наставата, воннаставните активности, залагање за целосна опфатеност на учениците Роми.
Училиштето им помага на наставниците подеднакво да ги третираат сите ученици преку семинари на кои истите се стекнуваат со сознанија за користење на нови техники и методи во кои е предвиден еднаков третаман на сите ученици преку сеопфатно следење на нивните активности и потенцијали.
Училиштето е отворено за сите заинтерисирани лица од локалната заедница, културни центри и стопански организации. Локалната власт по разгледување на годишната програма на училиштето, можат да даваат свои видувања и сугестии, училиштето бара помош од заедницата за реализација на некои проекти и обратно го нуди учевството на учениците на различни културни манифестации.
Комуникацијата на училиштето со родителите се остварува преку: родителски среќавања, состаноци на Совет на родители, состаноци на Училишен одбор и преку електронски дневник. На сите тие состаноци родителите се информираат за: Училишната програма, распределба на училишниот буџет, редовноста, дисциплината, поведението и успехот на учениците и за сите останати активности кои се случуваат во училиштето. Потребно е поголемо вклучување на родителите во воспитно – образовната работа преку ангажирање на родители – стручни лица за одржување предавања, дебати, дискусии и слично на теми од нивната струка, а кои ги засегаат младите. 
Училиштето соработува  со другите училишта:

· преку презентација на училиштето во други училишни средини; 

· преку размена на кадар;
· младинска организација;
· разни спортски натпревари.

	Идни активности:  Приоритетни подподрачја (оддели) во рамките на ова подрачје кои може да бидат вклучени во планот за развој на училиштето 
- Намалување на бројот на неоправдани изостаноци
- Вклучување на родителите во воспитно – образовната работа

